
Waad ku mahadsan tahay guuritaanka aad guurtay - ku xidhnow mustaqbalka bulshadaada
 
Mudanaha/Marwadada guriga degan, 

Waxa aanu qoraalkan kuugu soo qoraynaa in aanu kaaga mahad celino guuritaankii aad dhowaan guurtay kaas oo qayb ka ahaa dib-u-dhiska saraha dhaadheer ee ku yaal Flemington iyo North Melbourne. 

Dib-u-dejintaada waxa ay door muhiim ah ka ciyaaraysaa inaad naga caawiso sidii aan uga hirgelin lahayn xaafadaada guryo ka tiro badan kana tayo wanaagsan kuwii hore. Weli waxaad xaq u leedahay inaad soo laabato marka dib u dhisku dhamaado iyadoo lagu salaynayo baahiyahaaga joogtada ah, xaq inaad u leedahay iyo sida ay guryaha cusub kuugu haboon yihiin. 

Dib-u-dejinta ayaa meel fiican mareysa 
Ka guurista 12 Holland Court iyo 120 Racecourse Road ee Flemington, iyo 33 Alfred Street ee North Melbourne ayaa meel fiican mareysa. 
· Ku dhowaad 70% dadka deegaanka ayaa mar hore u guuray guryo cusub. 
· 20% kale ayaa hadda isku diyaarinaya inay guuraan. 

Waxaan sii wadeynaa inaan mid-mid ula shaqeyno qoysaska haray si aan u hubino inay haystaan taageerada, fursadaha, iyo daryeelka ay u baahan yihiin si ay u dhamaystiraan howlaha guuritaanka. 

Waxa weli laga yaabaa inaad aragto isbeddello ka socda xaafadaada 
Haddii aad usoo guurtay dhismo kale oo kuu dhow, waxaa laga yaabaa inaad ku aragto isbeddelo aagga marka aan dhameyno howlaha guuritaanka dabayaaqada sanadkan oo ayna bilaabato diyaarinta goobta. Taas waxaa ka mid ah: 
· howlaha wax dhisida oo sii kordhaya 
· goobaha la wadaago ee ku yaala gudaha ama agagaarka dabaqyada la baneeyay oo la xiri doono 
· isbeddel ku yimaada gelista ama adeegyada maxalliga ah marka dib-u-dhiska la bilaabo.
Waxaan sii joogteyn doonaa inaan kula soo socodsiino wixii soo cusboonaada si aad xog-ogaal ugu ahaato wixii isbedel ah ee laga yaabo inay adiga ku saameeyaan. 

Markasta qeyb ka ahow qaabaynta mustaqbalka 
In kasta oo laga yaabo inaad u guurtay meel kale, waxaad weli ka mid tahay bulshada Flemington ama North Melbourne - waxaadna wali xaq u sii leedahay inaad ku noqoto xaafaddaada, iyadoo lagu salaynayo sida aad markaas ugu qalanto, baahiyahaaga iyo inay guryaha cusub kugu haboon yihiin.  

Waxaa naga go'an inaan siinno dadka la raray cod ay kaga arinsanayaan waxa xiga ee imaan doona. Markaad nagu xirnaato, waxaa lagugu soo wargelin karaa: 
· hawlaha bulshada iyo kal-fadhiyada wax lagu qorsheynayo 
· wixii kusoo cusboonaado dib-u-dhiska iyo marxaladaha naqshadeynta 
· macluumaadka ku saabsan howlaha dib usoo noqoshada marka dib-u-dhiska la dhameeyo. 

📧 Isdiiwaangeli si aad iimayl ugu hesho wixii soo cusboonaada adoo iska diiwaangelinaya www.homes.vic.gov.au/sign-up 
🌐 Booqo shabakadayada www.homes.vic.gov.au  
📞 Si toos ah ugala xiriir Homes Victoria enquiries@homes.vic.gov.au

Waxaad sidoo kale kala socon kartaa Homes Victoria baraha bulshada si aad u aragto howlaha dib-u-dhiska halka ay marayaan aadna u maqashid sheekooyinka bulshooyinka adiga oo kale ah. 

Mar labaad waad ku mahadsan tahay kalsoonida aad na siisay iyo ka qaybgalkaaga. Si wadajir ah, waxaan u dhisaynaa guryo ka ammaan badan, 
ka casrisan iyo bulshooyin xooggan mustaqbalka. 
 
 
Mahadsanid 
Kooxda dib-u-dejinta ee Homes Victoria 

